
Ísafirði, 30. september 2014.

Fjárlaganefnd 
Skrifstofa Alþingis 
150 Reykjavík

Efni: Framlag á fjárlögum.

Með bréfi þessu er óskað eftir að fjárlaganefnd hækki framlag til Fræðslumiðstöðvar Vestfjarða á 
árinu 2015 um 5 milljónir króna frá því sem er í frumvarpi til fjárlaga, liður 02-451 
Framhaldsfræðsla.

Starfssvæði Fræðslumiðstöðvar Vestfjarða eru Vestfirðir allir og leggur miðstöðin metnað sinn í að 
þjóna öllum íbúum svæðisins. Þess vegna er Fræðslumiðstöðin með mannaðar starfsstöðvar á 
Hólmavík og Patreksfirði auk Ísafjarðar. Þrátt fyrir þessar mönnuðu stöðvar fylgir starfseminni 
umtalsverður ferðakostnaður, bæði starfsmanna og kennara. Vegna fámennis er erfitt að ná þeim 
fjölda á einstök námskeið að þau standi undir sér, hvað þá gefi eitthvað af sér í annað en beinan 
útlagðan kostnað. Fræðslumiðstöðin hefur verið að þróa fjarnám og dreifnám, en ennþá er það 
vandkvæðum bundið vegna lélegra nettenginga og vegna þess að einstaklingar í markhópi 
Fræðslumiðstöðvarinnar eru misfærir í tölvum.

Meðfylgjandi er mynd sem sýnir framlög til framhaldsfræðslu á fjárlögum árið 2014 og frumvarpi 
til fjárlaga 2015. Framhaldsfræðsla er sá hluti fullorðinsfræðslunnar sem er sérstaklega ætlaður 
þeim sem hafa stutta skólagöngu að baki, eða þurfa á annan hátt sérstök úrræði svo sem útlendingar, 
sem ekki hafa góð tök á íslensku máli.

Fjárlög 2014 Frumvarp 2015

1.29 Fræðslu- og símenntiuiarstöð Vestmannaeyja 21,7 
l.JQ Framvegis. miðstöð um símenntun í Reykjavík 14,5

1.29 Fræðslu- og símenntunarstöð Vestmannaeyja 21,9
1.30 Framvegís. miðstöð um símenntun í Reykjavík 14.6

Auk framhaldsfræðslunnar reynir Fræðslumiðstöð Vestfjarða að þjóna Vestfirðingum á sviði 
almennrar fullorðinsfræðslu með endurmenntunar- og tómstundanámskeiðum, sem og ýmiss konar 
starfstengdu námi. Slík námstilboð skal ekki vanmeta, hvort sem fólk nýtir þau sér til aukinnar 
lífsfyllingar eða eflingar í starfi. Sökum strjálbýlis og lítillar ágóðavonar er ekki mikið um að 
fyrirtæki, sem rekin eru í hagnaðarskyni, bjóði slík námskeið á Vestfjörðum.

Rekstrartekjur Fræðslumiðstöðvar Vestfjarða árið 2013 voru 83,6 milljónir króna. Þær skiptust 
þannig: ________________________________________________________________

Uppuni tekna Mkr. %
Af fjárlögum 18,5 22%
Frá Fræðslusjóði 31,0 37%
Önnur opinber framlög og styrkir til þróunarverkefna 8,1 10%
Þátttökugjöld 18,5 22%
Aðrar tekjur 7,5 9%
Samtals 83,6 100%

Rekstrargjöld árið 2013 með fjármagnsliðum og afskriftum voru 83,2 milljónir króna. Árið 2012 
var verulegt tap á rekstrinum, en þá voru rekstrargjöld 9,2 milljónum hærri en rekstartekjur. Þar sem 
óvenju vel gekk að afla styrkja til þróunarverkefna árið 2013 náðust nægar tekjur fyrir gjöldum. 
Rekstur miðstöðvarinnar á undanförnum árum hefur staðið í járnum, að undanskildu árinu 2012.

Árið 2014 tekur Fræðslumiðstöð Vestfjarða þátt í átaksverkefni til að hækka menntunarstig í 
Norðvesturkjördæmi og hefur af því nokkrar tekjur, sem hjálpa til við að halda úti starfseminni. Á 
árinu 2015 verður ekkert slíkt verkefni í gangi og ekki fyrirséðar sérstakar viðbótartekjur vegna 
þróunarverkefna. Komi ekki til viðbótarfjármagn mun því miðstöðin þurfa að draga saman seglin, 
sem óhjákvæmilega mun bitna á starfsseminni.

Virðingarfyllst,

Smári Haraldsson, forstöðumaður

Afrit sent þingmönnum kjördæmisins.

